
CONCELLO DE REDONDELA

eR

ACTA DO CONSELLO PARROQUIAL DO VISO
XUNTANZA ORDINARIA 23 DE AGOSTO DE 2012

ORDE DO DIA

1.- Aprobacion da acta anterior

2.- Estado de execucién de varias obras na parroquia

3.- Estado do saneamento

4.- Acondicionamento da contorna do palco de musica do Alto do Viso
5.- Estado do camiino do Monte da Nogueira

6.- Actuacions sobre a autovia A-59

7.- Adecentamento da fonte na Nogueirifa

8.- Situacion das analises das fontes

9.- Limpeza de camiiios e beiravias

10.- Varios

No antiguo Preescolar do Viso, sendo as vinte horas e trinta minutos, do dia
vinte e tres de agosto de dous mil doce, previa convocatoria, reunironse os/as
seguintes integrantes:

- Anxo Lusquinos Lopez, representante do BNG

- José Bernardo Crespo Abal, representante de AER

- Manuel Freire Collazo, representante das asociacions vecifais

- Maria José Acevedo Santoro, representante das asociaciéns vecifiais
- Pilar Bouzas Novas, representante das asociaciéns vecifiais

- Fernando Veiga Estévez, representante das comunidades de montes
- Xosé Covelo Miguez, representante das asociacions culturais

- Victor Manuel Romero Fernandez, representante das asociacions

deportivas

- Alberto Counago Castellano, representante das comunidades de
augas

- José Manuel Campelos Marifio, representante das comunidades de
augas

Todos/as eles/as baixo a Presidencia, por delegacién do Sr. Alcalde, de JESUS
CRESPO LOPEZ, e asistidos/as de min, Elisa Vieites Piquenque, coa
finalidade de celebrar a xuntanza do Consello Parroquial do Viso convocada
para o dia de hoxe.

Pola Presidencia, declarouse aberta a sesion, pasandose a tratar a Orde do
Dia.

1.- Aprobacion da acta anterior

Sométese a votacion a acta do Consello Parroquial de data 08.03.2012 que
queda aprobada pola maioria das/os membros asistentes coa abstencion de
Maria José Acevedo Santoro por non ter asistido a xuntanza.

2.- Estado de execucidén de varias obras na parroquia

Jesus Crespo Lopez informa as/aos membros do Consello parroquial que se
pintou o aparcamento do colexio de Cesantes para delimitar a zona dos
autobuses e que asi puideran maniobrar sen perigo para as/os nenas/os.
Asemade a Policia Local acudiu en varias ocasiéns multando a algunha
persoa. Coa directora do centro quedouse en ter unha reunién a volta das
vacacions para tratar sobre os terreos da parte de abaixo. Ainda asi € un tema
que se deberia abordar entre o colexio, o Concello e a ANPA, para tratar entre
todos de adquirir ou alugar os terreos.

Sobre as beirarrias da Teixeira informa que se esta a espera da resposta da
Deputacion. Viferon xa a ver a zona e se propuxose a instalacion dunha
rotonda, pero manifestaron que non dan os metros de distancia ata as
vivendas, polo que haberia que tratar o tema de que un vecifio cedera uns
metros.

Manuel Freire Collazo di que haberia que sinalizar a zona, xa que tal € como
esta resulta perigosa.

Xosé Covelo Miguez propon que se volva a requerir @ Deputacion Provincial
para que resposte sobre as actuacions que definitivamente vai realizar na zona
da Teixeira para evitar a perigosidade no cruce. A proposta € aprobada por
unanimidade das/os membros presentes.

Jesus Crespo Lépez informa que os encargados de Fomento xa vifieron a ver
que puntos de iluminacion se necesitan para a estrada que vai dende Cesantes
a Arcade e estase a espera da resposta.

José Bernardo Crespo Abal di que se deberia solicitar a Fomento que limpe a
area de descanso porque esta outra vez en mal estado.

O Presidente informa que en Lume Novo estan xa os puntos de luz, pero en
canto ao camifno da Carreteira en Tuimil ainda non esta previsto nos
orzamentos. Tampouco a zona da Estrada da Nogueirifia esta previsto para
este ano, ao mellor se a final de ano hai remanente se poida pofer algun
punto.

Xosé Covelo Miguez propon que se solicite @ Concelleria correspondente a
realizacion dun cronograma das actuacidns que se vaian a realizar na
parroquia do Viso en canto ao alumeado. A proposta é aprobada por
unanimidade das/os membros presentes.

Jesus Crespo Lopez informa que se falou cos de ADIF para que repuxeran as
proteccions caidas, éstes comprometéronse a reponelas cando acaben os
traballos mais grandes.

Xosé Covelo Miguez propon que se solicite a ADIF a reposicién das
proteccions caidas con indicacién dos puntos concretos. As/os membros
presentes aproban a proposta por unanimidade.

O Presidente di que o Concelleiro de Vias e Obras lle informou que o valado do
camifio de Tuimil esta feito e pendente de colocacion, que se fara moi pronto.

En canto aos desperfectos do AVE foron presentados os dosieres das distintas
parroquias nos que se indican os desperfectos.

Manuel Freire Collazo di que nesta parroquia o Unico que queda pendente é o
problema da poza na boca do tunel que estan collendo auga dela con duas
mangueiras, incluso falou este tema co Concelleiro de Medio Ambiente. Propdn
que se lle solicite a Concelleria de Medio Ambiente para que requira aos do
AVE a solucionar este problema. A proposta é aprobada por unanimidade
das/os membros presentes.

Jesus Crespo Lopez informa que as curvas na Estrada de Tuimil non se poden
solucionar sen que un vecifio ceda parte duns terreos, polo que estase a
espera das negociacidéns con este vecifio. Este ano o que esta previsto asfaltar
€ o Camino da Gandara.

En canto ao asfaltado do Camifo de Baldramdn a Concelleria de Vias e Obras
vaino intentar meter nos orzamentos do ano que ven.

Alberto Coufiago Castellano propdn que antes de asfaltar o Camifio de
Baldramén se faga a instalacién para o saneamento das vivendas da zona. Xa
qgue se pode porier un colector que saia ao Campo de Futbol.

Xosé Covelo Miguez propdn que para os orzamentos do ano que ven se inclua
o asfaltado do Camifio de Baldramén xunto coas obras de saneamento
necesarias. A proposta €& aprobada pola unanimidade das/os membros
presentes.

Jesus Crespo Lopez informa que as obras da mellora da Peneda pasan por
chegar a un acordo coa Comunidade de Montes, xa que o terreno é da sua
propiedade, pois do Concello s6 é a estrada, da que se fai a limpeza.

Xosé Covelo Miguez di que se poderian establecer lifias de axuda, xa que se
trata dun patrimonio a conservar para disfrute de todas/os, ainda que estea
nunha propiedade privada.

O Presidente propén que se retuna o Concello coa Comunidade de Montes do
Viso para tratar o tema e chegar a un acordo para a conservacion do Monte da
Peneda. A proposta é aprobada pola unanimidade das/os membros presentes.

Xosé Covelo Miguez pregunta polo 1% cultural e manifesta a sua preocupacion
por se se pasa o prazo para solicitalo. O Presidente respostalle que s6 se pode
investir en Bens de Interés Cultural (BIC) e non todo o patrimonio reune este
requisito.

Pilar Bouzas Novas di que deberia quedar na parroquia do Viso, xa que foi a
parroquia mais perxudicada polas obras.

Xosé Covelo Miguez propdn que o Concello debe comprometerse a ter en
conta os danos provocados polo AVE na parroquia do Viso e manter unha
proporcionalidade no momento de proceder ao reparto dese 1% cultural, tendo
prioridade a parroquia do Viso. A proposta é aprobada pola unanimidade
das/os membros presentes.

Jesus Crespo Lopez informa que se pediron varios orzamentos para a
colocacion de paneis informativos. O Concelleiro de Vias e Obras ten previsto
facer uns talleres nos que se elaboren eses paneis.

Xosé Covelo Miguez propon que se reitere a necesidade da colocacién dos
paneis informativos na parroquia do Viso. O Presidente informa que o
Concelleiro de Vias e Obras ten previsto facer uns obradoiros nos que se hai
posibilidade elaborarianse eses paneis. A proposta ¢é aprobada por
unanimidade das/os membros presentes.

Anxo Lusquifios Lépez propdn que se coloquen espellos no cruce do Loureiro
no Camifio Xacobeo. Maria José Acevedo Santoro propén que se coloquen
espellos no Barrio do Escredo. As propostas son aprobadas pola unanimidade
das/os membros presentes.

Jesus Crespo Lopez informa que o parque do Loureiro xa esta arranxado tal e
como se acordara no Consello anterior e que se estd procedendo ao
mantemento dos outros parques, pero que a Concelleria de Parques conta con
poucos recursos € hai 75 parques no Concello de Redondela polo que se esta
facendo o que se pode cos recursos existentes.

Maria José Acevedo Santoro e Manuel Freire Collazo informan que hai
elementos perigosos nos parques infantis tal e como se ve na reportaxe
fotografica que se achegou ao Concello e incluso elementos cortantes, polo
que urxe a sua reparacion.

Xosé Covelo Miguez di que se invisten moitos cartos nos parques infantis do
centro de Redondela e nos das parroquias non se fai nin o mantemento
minimo, polo que propdn que se realice urxentemente o mantemento dos
parques infantis. A proposta é aprobada pola unanimidade das/os membros
presentes.

Xosé Covelo Miguez manifesta que falta informacion porque se informou que a
Concelleria de Parques tifia un orzamento de 20.000 euros e apareceron
outros tantos para a reposicion de elementos no parque do centro de
Redondela.

Jesus Crespo Lopez informa que a Concelleria de Interior enviou un escrito
sobre o problema do trafico pesado na estrada provincial que atravesa a
parroquia e estase a espera da sua resposta.

Manuel Freire Collazo manifesta que en Vigo o Alcalde prohibiu o paso destes
vehiculos por determinadas zonas e non houbo problema, aqui parece que a
unica solucion € que os vecifios corten 0 paso na estrada.

Xosé Covelo Miguez propon que se solicite a Deputacion Provincial que
prohiba o paso dos vehiculos pesados pola estrada provincial e que a Policia
Local controle a velocidade destes vehiculos. A proposta é aprobada por
unanimidade das/os membros presentes.

Jesus Crespo Lopez informa que se pediron varios orzamentos para o valado
dos campo de futbito da Gandara. Despois da festa da Teixeira vaise pintar. A
instalacion de postes con redes vaise facer en varias pistas para asi poder
pedir un orzamento mais barato e que a pista da Gandara esta entre eles.

Anxo Lusquifios Lopez di que resulta insultante que no campo de Redondela se
invista 1.000.000 de euros e os campos das parroquias estean tan
abandonados. O Presidente resposta informando que algunhas pistas das
parroquias apenas se usan e que no Campo de Santa Marina € usado por 400
nenos diarios.

Alberto Coufiago Castellano di que hai moitas pistas deportivas que non se
usan porque € imposible, xa que se estas xogando e non hai proteccion polo
que ao caer o balén a unha silveira non o poder recuperar e que se usarian
mais se estiveran acondicionadas.

3.- Estado do saneamento

Jesus Crespo Lopez informa que o Concelleiro de Medio Ambiente comunicou
que o saneamento na Nogueirifia non € facil, xa que depende da cesiéon dun
veciio que non esta disposto a deixar pasar o saneamento pola sua
propiedade.

Alberto Coufiago Castellano di que se retome o falado sobre o Camifio de
Baldramon que se proceda a realizar as obras de saneamento antes de realizar
o asfaltado.

Pilar Bouzas Novas pregunta sobre a situacion do saneamento en Soutoxuste.

Xosé Covelo Miguez propon que a Concelleria de Medio Ambiente realice un
cronograma no que se indique cando se vai a arranxar o saneamento da
parroquia do Viso indicando os seguintes puntos: Casal do Viso, Val do Muifio-
Nogueirifia, Camifio de Baldramén e Barrio de Soutoxuste. A proposta é
aprobada poal unanimidade das/os membros presentes.

4.- Acondicionamento da contorna do palco de musica do Alto do Viso

Jesus Crespo Lopez informa que non estaba nos orzamentos a restauracion e
acondicionamento do Palco da Musica do Alto do Viso. Xosé Covelo Miguez
propén que se solicite a inclusion deste punto nos orzamentos do Concello
para o ano que ven. A proposta é aprobada pola unanimidade das/os membros
presentes.

5.- Estado do camiio do Monte da Nogueira

Jesus Crespo Lopez informa que se vai intentar incluir nos orzamentos do ano
que ven a canalizacion no camifio Monte da Nogueira. Xosé Covelo Miguez
propon que se inclua este punto nos orzamentos do ano que ven. A proposta é
aprobada pola unanimidade das/os membros presentes.

6.- Actuacions sobre a autoviia A-59

O Presidente informa que a situacion sobre a autopista A-59 € a mesma que se
tina no anterior Consello Parroquial. Ao Concello ainda non chegou ningunha
comunicacién oficial do ministerio e a unica informacién € a do comunicado da
ministra Ana Pastor que ainda que tivo un erro coa denominacion da autovia, si
explicou o trazado da que se ia facer, e non atravesaba a parroquia do Viso.
Cando chega a comunicacion ao Concello traerase ao Consello Parroquial.
Xosé Covelo Miguez propon que se solicite ao Ministerio a comunicacion oficial
do trazado. A proposta é aprobada pola unanimidade das/os membros
presentes.

7.- Adecentamento da fonte na Nogueiriiia e 8.- Situacion das analises das
fontes

Jesus Crespo Lépez informa que nestes dias se fixo o contrato coa empresa
que vai levar as analises das augas das fontes do Concello. Que estas analises
faranse cada seis meses e os resultados traeranse ao Consello Parroquial.

Xosé Covelo Miguez propdn que os resultados se expofian publicamente na
Casa Cultural. A proposta é aprobada por unanimidade das/os membros
presentes.

9.- Limpeza de camiiios e beiravias

O Presidente informa que se contrataron empresas para facer a limpeza das
cunetas e estase a realizar.

Manuel Freire Collazo informa que hai zonas nas que estas empresas
desbrozan pero non recollen e atuen os regos, asi cando chove a auga vai pola
estrada. Propdn que se realice unha vixilancia por parte do Concello para que a

limpeza das cunetas se faga de xeito adeucado. A proposta é aprobada pola
unanimidade das/os membros presentes.

Manuel Freire Collazo propdn que se realice a obra no Camifio da Ganga de
ampliacion de dous metros no Camifio da Ganga, xa que so consistiria en tirar
un pequeno muro de ladrillo e unir as filas de bloques que xa existen. A
proposta € aprobada pola unanimidade das/os membros presentes.

10.- Varios

Anxo Lusquifos Lépez manifesta o seu malestar polos cambios que se
produciron na Ludoteca de veran, xa que antes se celebraba durante os meses
de xullo e agosto cun horario flexible. Agora as/aos nenas/os tefien que estar
as 9.30 e s6 no mes de xullo. Que se deberian consensuar as normas da
ludoteca coas/cos nais/pais, xa que esta levaba funcionando moi ben durante
varios anos, e que se algo funciona ben non entende porque se ten que
cambiar.

Xosé Covelo Miguez di que se suprimiron as ludotecas de inverno e do Nadal,
polo que propdon que se recuperen as ludotecas de inverno e do Nadal e se
amplie a ludoteca do veran aos meses de xullo e agosto na parroquia do Viso,
ademais de que se consensuen os cambios coas familias. A proposta é
aprobada pola unanimidade das/os membros presentes.

Xosé Covelo Miguez propén que dos temas que se traten no Consello
Parroquial se traian copias dos documentos que tramiten no Concello para ver
o estado da sua tramitacion. A proposta é aprobada pola unanimidade das/os
membros presentes.

E, non habendo mais asuntos que tratar, pola Presidencia levantouse a sesion,
sendo as vinte e tres horas e trinta minutos da data fixada no encabezamento,
en proba de todo o que se extende a presente ACTA, da que, como Secretaria
do Consello, DOU FE.

